ПРИЧАСТИНУУДАЙ ЗОХИЛДОЛ
Зорилго: Причастинууд падежээр зохилдодог гэжэ мэдэсэтэй болохо, причастинуудые зохилдуулжа һураха, бэшэмэл хэлэлгэдээ зүбөөр хэрэглэхэ. 
Причастинууд юумэнэй нэрэдэл  адли зохилдодог. Тиихэдээ причасти юумэнэй нэрын үүргэтэй болодог, юумэ тэмдэглэдэг, юумэнэй нэрын асуудалда харюусадаг. 
Причастинуудай зохилдолой хүсэнэг:
	Падеж
	Жэшээнүүд 

	Н.
Х.
З.
Ү.
Зб.
Хм.
Г.
	ябаһан
ябаһанай
ябаһанда
ябаһаниие
ябаһанаар
ябаһантай
ябаһанһаа 
	ерэнхэй
ерэнхэйн
ерэнхэйдэ
ерэнхэйе
ерэнхэйгээр
ерэнхэйтэй
ерэнхэйһээ 
	ошохо
ошохын
ошоходо
ошохоёо
ошохоор
ошохотой
ошохоһоо 

	Падеж
	Жэшээнүүд 

	Н.
Х.
З.
Ү.
Зб.
Хм.
Г.
	үгэдэг
үгэдэгэй
үгэдэгтэ
үгэдэгые
үгэдэгөөр
үгэдэгтэй
үгэдэгһөө 
	һанагша
һанагшын
һанагшада
һанагшые
һанагшаар
һанагшатай
һанагшаһаа 
	гүйгөөшэ
гүйгөөшын
гүйгөөшэдэ
гүйгөөшые
гүйгөөшөөр
гүйгөөшэтэй
гүйгөөшэһөө 


Причастинуудай падежэй залгалтануудые бэшэхэ дүрим юумэнэй нэрэтэй адли юм.
Зарим ушарта үйлэ үгынгөө удха дамжуулаад байдаг: ябахада, хэлэһэй –үйлэ үгын асуудалда харюусадаг. Ямар үүргэтэйгөөр зохилдолой түхэлтэй болооб гэжэ ойлгохын тула асуудал табиха хэрэгтэй. 
Жэшээ: Оёһонойшни удаа (яаһанайш удаа?) харахабди. Игорь Сарапуловай оёһыень (юуе?) хаража, нюдөө баярлуулхаар. Наранай гарахада (яахада?) дулаан болобо. 
Даабари1. Причастинуудые падежээр зохилдуулагты.
Бэшэдэг, һураһан, уншаха, ерэгшэ, ошоошо, хэлээгүй.
Даабари2. Үгтэһэн причастинуудтай мэдүүлэлнүүдые зохёогты, пажынь илгаруулагты. 

